
AlCo - NJE KORPUS TEKSTESH I GJUHES SHQIPE ME...

Besim KABASHI

AlCo — NJE KORPUS TEKSTESH I GJUHES SHQIPE ME NJEQIND
MILIONE FJALE

Pse njé korpus gjuhe?

Pothuajse éshté e pamundur té béhen studime serioze né fushén e gjuhéve
natyrore pa u bazuar né té dhéna empirike. Si mjet ndihmés qé ofron kéto té dhéna
duke i pérmbajtur ato né vete t€ paprekura, pra té pandryshuara, jané korpuset e
materialeve gjuhésore. Ndonése né raste té caktuara njé korpus i tillé mund edhe té
mos e pérmbajé ¢do fjalé(formé) qé ekziston apo qé éshté pérfshiré né njé fjalor té
madh evidence, drejtshkrimor apo shpjegues, ai ofron té dhéna té llojeve té ndryshme
pér fenomene gjegjése gjuhésore pér secilén njési, si dhe vecorité ku ato jané
pjesémarrése si p. sh. konteksti i tyre i pérdorimit. Me rritjen e numrit té teksteve té
korpusit, d. m. th. fjaléve, rritet edhe gjasa qé fjalét e papérfshira mé paré né té té
gjenden né korpus. Ndér té tjera, korpuset mundésojné edhe studime cilésore si dhe
pérshpejtojné njékohésisht punén e pérdoruesve t€ tyre, pér mé tepér i largojné ata
nga té€ dhéna joempirike apo té konstruktuara e pérshtatura sipas rastit e aty pér aty.
Q¢ té shfrytézohen kéto t€ mira q€ ofron njé korpus, mé paré duhet krijuar njé resurs 1

tillé, njé puné jo e thjeshté.
Fillimi i ndértimit té korpusit AlCo — pak histori

Puna e cila ka rezultuar me ndértimin e korpusit AlCo (Albanian [text and
speech] Corpus), e cila vazhdon edhe sot e kétyre ditéve, ka filluar me njé punim té
vogél né universitet né vitin 1997. QéEllimi até kohé ka qené krahasimi i disa llojeve té
fjalive té shqipes me ato pérkatése té gjermanishtes. Pér té€ mbuluar sa mé miré né
piképamije cilésore kété temé duhej mbledhur material gjuhésor, d. m. th. tekste né sasi
té€ mjaftueshme e né lloje t€ shumta pér aq sa ishte e mundur teknikisht até kohé. Pas
késaj, me rritjen e vazhdueshme té numrit t€ teksteve té gjuhés shqipe né formé
elektronike, ka vazhduar edhe puna pér t€ grumbulluar sa mé shumé tekste g€ t€ jeté e
mundur, gjithnjé me njé déshiré t& pandérpreré pér té ndértuar njé korpus té€ vogél
tekstesh, 1 cili do té kishte cilésiné e duhur g€ t€ mund t€ merrej pér bazé pér studime

gjuhésore. Caku i paré ka qené njé milion fjalé teksti. Aq fjalé teksti pérmbajné disa
nga korpuset e para elektronike, khs. p. sh. pér anglishten “Korpusin [e Universitetit]
Brown” (Brown Corpus, 1963)! e pér gjermanishten korpusin “LiMaS” (LiMaS-
Korpus, 1971)2. Me kété sasi teksti t€ korpusit AlCo u arrit edhe njé njési matése e
shqipes me anglishten a gjermanishten, né pérgjithési me gjuhét qé kané njé korpus té
tillé tekstesh. Por ky cak i arritur né vitin 2002 u bé kalimtar pér t'u harruar shumé
shpejt meqé mbledhja e teksteve vazhdonte. Njé nxitje pér t€ vazhduar punén ishte
gjenerata e dyté e korpuseve gjuhésore, po ashtu e arritur s€ pari né hapésirén anglisht-
folése, me njéqind milioné fjalé teksti, khs. p. sh. BNC (British National Corpus).?
Déshira pér kété cak té ri, njéqindfishi i cakut té paré, pérbén padyshim njé dimension
krejtésisht tjetér pér korpusin. Kjo sasi tekstesh éshté e lidhur me véllimin e punés,
sidomos pér t’i pérzgjedhur dhe bashkérenditur ato. Sé pari, pas shumé vitesh, né mes
té vitit 2017 kjo sasi tekstesh u mblodh. Né kété moment korpusi ka arritur versionin
beta, d. m. th. puna nuk ka pérfunduar, por éshté material bruto, i cili do edhe shumé
puné. Sidomos pérzgjedhje, klasifikimi dhe baraspeshimi i materialit gjuhésor marrin
shumé kohé e mund, por do edhe shumé njohuri té fushés sé¢ gjuhésisé sé korpuseve.
Materiali gjuhésor mund té€ pérdoret, por ende mungojné shumé celésa té
pérzgjedhjes. Pér ta pérdorur korpusin né kéto raste kérkohen njohuri shtesé né

teknologji kérkimi e gjuhésore.
Materiali gjuhésor: tekstet

Né fillim mbledhja e teksteve ka qené pak a shumé e kufizuar. Tekstet e para
kané qené tekste té pérzgjedhura, kryesisht lajmesh, t€ ofruara pér publikun nga
Qendra pér Informim e Kosovés (njohur si QIK). Atyre teksteve iu jané shtuar kohé
pas kohe tekste t€ skanuara e té cilat jané korrigjuar me doré dhe krahasuar me
origjinalin e shtypur meqé njohja e tekstit shqip pérmes programeve OCR (Optical
Caracter Recognition), pra programeve qé njohin tekstin, ishte jocilésore, d. m. th. pas
skanimit teksti elektronik pérmbante shumé gabime dhe duhej korrigjuar me doré. Né
té€ njéjtén kohé paralelisht, me rritjen e sasis€ se teksteve elektronike t€ pranishme né
internet, €shté rritur edhe mundésia e njé pérzgjedhjeje mé cilésore e mé t€ madhe té
teksteve té reja pér korpusin. Pér shembull, tani tekstet e lajmeve merren kryesisht nga

Agjencia Telegrafike e Shqipérisé (ATSH, h#tps:/ [ wwmw.ata.gov.al). Njé pjesé e madhe e

! Shih. [FRANCIS/KUCERA 1964].

2 Shih. [GLAS 1975].

3 Shih. [BNC-XML 2007] dhe pbttp://www.natcorp.ox.ac.uk/ dhe http:/ [ ota.ox.ac.uk/ desc/ 2554
(XML edition).

teksteve éshté mbledhur, pérmes lidhjeve private, nga dashamiré t€ gjuhés shqipe,
studiues albanologé, shkrimtaré, autoré tekstesh té fushave té ndryshme — pra, nga
shumé burime.

Llojet e teksteve té pérzgjedhura pér korpusin jané t€ ndryshme né shumé
piképamje. Kjo ¢éshtje éshté e papérmbyllur, pasi ende vazhdimisht tekste shtohen,
higen pérkatésisht zévendésohen, varésisht nga mosbarazpesha e teksteve ndér vete
ose, pér mé tepér, mungesa e ndonjé lloji tekstesh. Njé tekst 1 cilésisé sé miré, apo 1 njé
cilésie t€ vecanté zévendéson njé tekst t€ korpusit qé nuk i ka kéto vecori. Kéta
parametra pércaktohen nga vlerésimi i pérgjithshém e térésor pér korpusin. Qéllimi
kétu éshté qé korpusi té jeté sa mé cilésor qé t€ jeté e mundur. Llojet (domenet) e
teksteve jané nga fusha t€ ndryshme si ekonomia, mjekésia, politika, temat shogérore, arti e
kultura etj. t€ ndara né nénfusha té veganta, momentalisht, gjithsej 55. Ky numér, me
gjetjen e teksteve t€ reja, mund té shkojé deri né rreth 80. Pos késaj ndarjeje, materiali
gjuhésor éshté i pérzgjedhur edhe né bazé té shumé kushteve t€ tjera, p. sh. tekstet (e
njé lloji/kategorie) nga autoré t€ ndryshém kané pérparési ndaj atyre té vetém njé
autori. Pastaj, kushtet tjera jané t€ tilla si giinia e autorit, mosha, prejardpja, por dhe veti té
tjera rreth tekstit pér aq sa éshté e mundur. Pra korpusi AlCo né kété moment nuk
éshté i pérfunduar sa i pérket pérzgjedhjes dhe bashkérenditjes sé teksteve si dhe
llojeve té tyre, pérkatésisht numrit té teksteve brenda njé lloji.

Numri aktual i teksteve éshté 48.181, i fjaléve 100.120.118, me rreth njéqind
milioné. Késhtu i bie q¢ mesatarisht njé tekst té kété péraférsisht 2.078 fjalé. Por ky
numér Eshté relativ né kété moment. Nga kéto tekste, ka té tilla € kané vetém dy fjali,
p- sh. njé tekst pér motin/kohén ka 17 fjalé teksti, e t€ tillé qé jané té gjaté, p. sh. njé
tekst letrar ka 10154 fjalé teksti.

Pjesa e gjuhés sé folur éshté shumé e vogél dhe kjo duhet ndryshuar pér té
arritur t€ paktén te 10 % e numrit t€ pérgjithshém té fjaléve, pra 10 milioné fjalé. Deri

mé tani ka vetém 21 tekste té shkurtra té pérfituara/pérkthyera nga gjuha e folur.
Anotimi i teksteve té korpusit AlCo

Ndértimi i njé korpusi arrihet kur t€ jené mbledhur tekstet dhe t€ jené
bashkérenditur e klasifikuar ato. Materiali gjuhésor, pra # dbénat burimore, angl. raw data,
mundésojné qé t€ dhénat té pérdoren pér géllime dhe detyra té ndryshme studimi. Kjo
gjendje e korpusit, paré nga kéndvéshtrimi i pérdorimit, nuk éshté optimale.
P. sh. nése dikush do té kérkojé fjalén dhe né korpus do t€ merr si rezultat kérkimi
fjalén dhe, ndér t€ tjera, si lidhéz (dbe), por edhe si emér (dhé). Dhe nése dikujt i

intereson fjala dhe vetém si emér, atij i duhet qé té gjithé emrat t'i ndajé/dallojé nga

lidhézat e nga rastet tjera t€ mundshme. Kjo gjé mund té marré shumé kohé e mund,
aq mé tepér, kur duhet té nxirren edhe statistika.

Q¢ té tejkalohet kjo, éshté e nevojshme qé materiali gjuhésor 1 korpusit té
pérpunohet. Nése secilés fjalé i shtohet informacioni i pjesés sé ligjératés, angl. Parss-of-
speech, shkurt POS, né rastin e pérmendur, fjalés dbe, kérkimi do té ishte (mé) i sakté, po
ashtu edhe rezultatet e tij. Do t€ kérkohej fjala dbe si emér, dhe té gjitha ato raste me
cilésiné e lidhézés do té anashkaloheshin. Edhe mé miré do té ishte sikur secila fjalé té
kishte edhe té dhéna tjera, p. sh. ato morfologjike, si numri, rasa, shquarsia te emrat
ose veta, koha, etj. te foljet. Késhtu mund té kérkohej njé njé rast té caktuar p. sh. njé
emér vetém né rasén emeérore.

Pér t€ béré kété, d.m.th. analizén morfologiike, tanimé ekziston njé
gramatiké/program, khs. [KABASHI 2015]. Analiza morfologjike mundéson qasje
precize dhe té detajuar né vecorité e njé fjale/fjaléforme. Njé shembull éshté analiza
morfologjike e fjaléformés ishte e cila éshté ishte jam+V+3P+Sg+Ind+Impf+
Act+NonAdm. Secila pjesé e informacionit (e ndaré me shenjén +) mund té pérdoret
si qelés kérkimi, pra nése do té donim format e vetés sé treté do ti gjenim duke
pérdorur si gelés kérkimi 3P. Ato mund té specifikohen me té dhéna té tjera té
kombinuara, si p. sh. 3P Sg ose 3P Sg Impf. Ky kombinim informacioni mundéson
qasje té gjithanshme duke dhéné njé liri kérkimi né materialin gjuhésor. Pér mé tepér,
ky informacion mund té kombinohet me informacionin tjetér pér té pérfituar njé
sinergji nga i gjithé informacioni i pérdorshém pér géllime emértimi/shenjimi/-
etiketimi/tagimi/anotimi gjuhésor.

Pos informacionit morfologjik, tashmé shumé i pérhapur dhe po ashtu i
déshiruar éshté edhe informacioni morfo-sintaksor — pér shkak se njé fjalé apo formé
e saj varésisht nga pozita né fjali mund té kété kuptime/interpretime t€ ndryshme. Pér
shembull, fjaléforma mund, e cila mund té€ jeté folje modale ose emér i pashquar. Njé
emér/shenjé/etiketé/tag/noté motrfo-sintaksor(e) do té mundésonte dallimin mes
pérdorimeve té ndryshme. Pér gjuhén shqipe, kjo éshté e réndésishme edhe pér faktin
se n€ shumé raste fjalét e reja formohen nga bashkimi i dy a mé shumé fjaléve
themelore, si p. sh. 7 wiré («— i + miré) vs. miré.

Pér kété qéllim éshté zhvilluar edhe njé set, d. m.th. bashkési e tagéve,
angl. fagset, motfo-sintaksoré, khs. kétu [KABASHI/PROISL 2016]. Emrat/shenjat/-
etiketat/tagét/notat jané njé lloj alfabeti i fushés pérkatése, i cili duhet t€ mbulojé ¢do
vecori e funksion té saj, d. m. th. secili emér mbulon vecorité dhe funksionin e té
emértuarit té tij. Rreth 32 000 fjalé teksti jané emértuar/shenjuar/etiketuar/taguar/-
anotuar me doré pér té béré njé korpus 1 cili shérben si shembull, apo ndryshe i

quajtur standardi i arté, angl. gold standard. Me két€ jané€ testuar né ményra t€ ndryshme

dhe pérmirésuar emrat/shenjat/etiketat/ tagét/notat deti sa rezultatet e testimit kané
arritur nivelet e pranueshme a té déshirueshme. Me kété korpus té emértuar/-
shenjuar/etiketuar/taguar/anotuar me dotré éshté trajnuar njé program emértues/-
shenjues/etiketues/tagues/anotues, angl. zagger, i cili pastaj éshté pérdorur pér té
emértuat/shenjuar/etiketuar/taguar/anotuar né ményré automatike pjesén tjetér té
korpusit, khs. pér imtési [KABASHI/PROISL 2016].

Pérdorimi i korpusit

Pér té pérdorur njé korpus ka mundési dhe ményra té ndryshme. Né disa raste
duhen njohuri paraprake né 1émin e informatikés, gjé qé jo secili q¢ merret me studime
gjuhésore i ka. Pér t&¢ mbushur kété zbrazéti jané zhvilluar programe té cilat
mundésojné kérkimin dhe gjurmimin e té dhénave té njé korpusi. Njé nga programet e
tilla éshté CQPweb, khs. kétu [HARDIE 2012]. Pér korpusin AlCo éshté vendosur té
pérdoret programi i lartcekur, i cili ofron mundési t€ mjaftueshme pér t€ nxjerré té
dhénat e déshirueshme, shih. pamjet 1 dhe 2.4 CQPweb i pérngjan shumé programit
BNCweb, khs. kétu [HOFFMANN ET AL. 2008], dhe si i tillé éshté i mirénjohur né

shumeé qarqe gjuhésore.
Kérkimi i thjeshté: kérkimi i njé fjale, vargu fjalésh apo njé fjalie

NEé rastet mé t€ shpeshta gjaté punés (s€ pari) kérkohet njé fjalé pér té€ paré
p-sh. se a &shté né korpus, si éhté pérdorur ajo ose pér té paré denduriné e
pérdorimit té saj. Ky funksion, si¢ edhe pritet nga njé program i tillé, éshté themelor
dhe pothuajse i pakalueshém. Kérkimi mund t€ béhet duke dhéné fjalé(formé)n e
ploté ose duke pérdorur (edhe) shprehjet e rregullta, angl. regular expressions, p. sh.
mund té€ kérkohet pikérisht né kété formé, si¢ éshté shkruar, fjala /exon, ose né formén
lexco* (si shprehje e rregullt) pér t€ gjetur t€ gjitha trajtat e mundshme qé fillojné me
lexco, pra lexo, lexoj, lexcon, lexont, lexoné, e. k. m. r. Rezultat 1 njé kérkimi éshté paraqitja e
radhitur e gjetjeve né korpus. Fjalét jané t€ paraqitura bashké me kontekstin e tyre,
khs. pamjen 2. Pos kérkimit té njé fjale/fjaléforme t€ vetme, mund té kérkohen edhe

fjalé/fjaléforma njéra pas tjetrés, pra né varg, deri te njé fjali e téré ose edhe mé tej.

4 Neé kété artikull nuk ka hapésiré pér t'i pérshkruar t€ gjitha funksionet e programeve té sapo-
pérmenduara — as q€ éshté qéllim i kétij artikulli. Pér kété arsye késhillojmé lexuesit € né rast
nevoje té€ pérdorin literaturén e dhéné mé sipér.

Kérkimi i zgjeruar: kérkimi i bazuar né vegori té fjaléave

Né shumé raste njé kérkim si ai 1 pérshkruar mé lart éshté i papérshtatshém apo
i pamjaftueshém. Po té kujtojmé kétu shumékuptimésiné (ambiguitetin) e shumé
fjaléve sidomos fjaléformave, si p. sh. hap (folje) — hap (emér), atéheré né rast té njé
kérkimi t€ foljes hap/-a/-ur, pér studime gjuhésore, nuk ka nevojé qé té shqyrtohet
emti hap/-i/-a/-at. Pér t& mundésuar kété duhet qé t€ dhénat burimore (veté fjalét) té
jené té anotuara, d. m. th. t€ analizuara.

Me kété shprehje [pos="PCl"] [pos="V" & word=".+0j"] kérkohet pérkatésisht
gjendet njé trajté e shkurtér e péremrit vetor (PCl) dhe njé folje (V) q¢é mbaron me ¢/ si
p. sh. i/e dhe kujtoj/ lejoj, pra njé vargu me dy fjalé si 7 kujtoy.>

Né rastet ku p.sh. fjala (pjesa e ligjératés) ¢ duhet kérkuar duke dalluar
kontekstin e saj t€ pérdorimit, jané t€ nevojshme shprehjet si [pos= "Art" & word =
"e"], [pos="ConjC" & word="e"] ose [pos="PCl" & word="e"]. Shprehja e paré gjen
fjalén ¢, kur ajo ka funksionin e nyjés (Art). E dyta gjen até, kur ajo &shté lidhéz
bashkérenditése (ConjC), ndérsa e treta, kur kemi t€ béjmé me trajté t€ shkurtér té

péremrit vetor (PCI).

Kérkimi i njé vargu fjaléformash pérkatésisht njé konstruksioni sintaksor

bazuar né tagset

Shprehja mos _PCl _V _N mundéson gjetjen e njé vargu apo njé konstruksioni
sintaksor, t€ pérbéré nga fjala mos, njé trajté e shkurtér e péremrit vetor (PCl), njé folje
(V) dhe njé emér (N). Gjatésia e vargut dhe forma/pérbérja e tij éshté pothuajse e
pakufizuar. Kjo do té thoté se mund té kérkohen fjali t€ téra, t€ ¢farédo lloji. Kjo
ményré e pérgjithésuar kérkimi (bazuar né pjesé té ligjératés e mé gjeré/imét, né 77
emra/shenja/etiketa/tagé/nota) éshté e mundur pasi korpusi AlCo éshté i emértuar/-
shenjuar/etiketuar/taguar/anotuar.

Kérkimi éshté mjaft imtésor dhe si i tillé mundéson gjetjen e njésive té
ndryshme morfologjike e sintaksore, kéto té fundit duke bashkérenditur njésité
elementare. Pér shembull, mund té kérkohet pér njé konstruksion pérkatésisht
kompleks foljor si _PtNeg _PCl _VAux _Vpart, i cili nxjerr nga korpusi rezultate si
nuk i keni paré apo nuk e kishte paré. Shprehja _PtProh _PCl _V _N mundéson gjetjen e

5 Pér té mos e ngarkuar artikullin me pamje (figura) té shképutura nga AlCo/CQPweb, né
vazhdim ato vetém do té pérshkruhen. Lexuesi mund ti paramendojé/pasqyrojé ato si né
figurat 1 dhe 2.

shembujve mos e Jshoni vetén ose mos i harroni premtimet, ndérsa fundii_N nxjerr

rezultate si fundi i dimrit ose fundi i fundit.

/ (€L Alco - Albanian Corpus: ... % Lt

) @ @ | httpsz//corporalinguistik.uni-erlangen.de/cogpweb/alco/index.php?tl | @& ‘ ‘0\ Search | B ¥ A 5 =

Standard query
Restricted query _PPers _V dhe _PtNeg *ej_V
Word lookup

Frequency lists

Keywords

Analyse corpus

%

Export corpus Query mode: simple query (ignore case) ~ | Simple query language syntax

Number of hits per page: 50 ~
Query history

Saved queries Restriction: None (search whole corpus) v

Categorised queries
Start Query Reset Query

Upload a query

Create/edit subcorpora -

Pamja 1: Kérkimi 1 vargut _PPers 17 dbhe _PtINeg *¢_1” né korpusin AlCo me
CQPweb.

Né pamjen 1 jané ndérthurur ményra t€ ndryshme kérkimi, emrat/shenjat/-
etiketat/tagét/notat (khs. _PPers, _17, _PtNeg dhe _17), fjalét e thejshta (khs. dbe), si
dhe shprehjet e rregullta (khs. *¢). Rezultati i kétij kérkimi éshté paraqitur né pamjen
2, khs. fjaliné (e nénvizuar) dhe analizén (e theksuar me ngjyré t€ kuge) dhéné prané.

J @ Alco - Albanian Corpus .. % | +

(€ ) @ @ | hutpssrcorpora linguistik unkerlangen.dercapweb/alco/ cancordance php?theData=Airpintesdhe snuksdehc | & | [Q search | &%& & &# @ 3 =
K << = A show Page: | 1 Line View | show in random order | New query ~| ol |
1 L1 dehej ? Jo, asnjéheré nuk e kam paré té dehur . - ecuditshme . Jo, asnjéheré nuk e kam dashur pijen
dehel_V 7 Punct Jo_ e . PUnciZ asniéheré_Ady
ik Pilleg e PCI kain_ VAL pard_ VPart 18 Artdehur_AdiA
Capweb va2.26 © 20002016 Hetpi for s screen e A e e e Eori e g el Vou are togged in as user [bmkabast]

Pamja 2: Rezulatati i kérkimit nga pamja 1 né korpusin AlCo me CQPweb.

Shénime pér gjendjen e tashme né fushén e gjuhésisé sé korpuseve pér shqipen

Pos korpusit té paraqitur né kété punim, pér dijeniné toné, ekzistojné edhe dy
korpuse tjera, ai nga Caka & Caka [2012], dhe korpusi i gjuhés shqipe i Universitetit
Shtetéror té Shén-Petérburgut (né Federatén Ruse) me emrin Korpusi Kombétar i Shqipes,
angl. Albanian National Corpus, khs. kétu [ARKHANGELSKI] ET AL.2012]. I dyti
pérfshin rreth njé€ milion (ndértuar sipas modelit Brown Corpus), ndérsa i treti rreth 16
milioné fjalé teksti. I dyti éshté né procesin e emértimit/shenjimit/etiketimit/ tagimit/-
anotimit, pra t€ pérpunimit. I treti pérmban shénime morfologjike, pra éshté i taguar/-
anotuar né masé té madhe, péraférsisht pér rreth 70-80% té fjaléve té tekstit, por jo né
aspektin morfo-sintaksor. Do té thoté, shumékuptimésia gramatikore dhe semantike
né rrafshin morfo-sintaksor nuk éshté e zgjidhur. Si rezultat kérkimi paragiten thjesht
té gjitha rastet pérkatésisht mundésité. Pos té dhénave morfologjike, si vecori pozitive
té korpusit né fjalé — duke pasur né mendje madhésiné e tij — duhet theksuar edhe
mundésiné e pérzgjedhjes sé teksteve sipas autorit, apo edhe njé fjale sipas pjesés sé
ligjératés e vegorive morfologjike té saj.

AlCo né krahasim me dy korpuset e pérmendura (1) ka numér shumé mé té
madh t€ fjaléve, dhe (2) &shté i emértuar/shenjuar/etiketuar/taguar/anotuar né
aspektin morfo-sintaksor. Njé numér mé i madh i fjaléve ofron gjasé mé té€ madhe
pérkatésisht mundési mé t€ médha mbulimi té€ mé shumé fenomeneve gjuhésore. T¢
dhénat statistikore béhen mé dométhénése, mé té qéndrueshme — pérforcohen.
Shénimet morfo-sintaksore, t€ paragitura mé lart, jané pothuajse té domosdoshme, té
paanashlénshme, né ditén e sotshme gjaté njé pune me korpus. Ato i japin korpusit njé

dimension shtesé, duke i rritur vlerén.
Disa mendime pér té ardhmén

Paraqitja dhe pérshkrimi i shkurtér 1 korpusit AlCo né kété fazé ka pér géllim té
tértheqé vémendjen e studiuesve t€ shqipes pér réndésiné e krijimit t€ resurseve
gjuhésore dhe t€ pérdorimit té tyre gjaté punés hulumtuese-shkencore. Meqé korpusi,
me gjithé punén e deritashme, numrin e madh té fjaléve, veglave kryesore ndihmése si
analiza automatike morfologjike, khs. [KABASHI 2015], tagseti khs. [[KABASHI/PROISL
2016], modelet e trajnuara pér tagues, si dhe disa vegla té tjera mé pakdométhénése,
éshté né njé fazé qé do edhe shumé puné.

Né té ardhmen e afért duhet njé kategorizim mé i imét i teksteve, gjé qé merr
shumé kohé, gati sa veté mbledhja e teksteve, shpesh sepse éshté e véshtiré ose raste-

raste edhe e pamundshme gjetja mjaftueshme pérkatésisht e déshirueshme e té

dhénave rreth teksteve apo autoréve té tyre. Pastaj zhvillimi i veglave pér pérpunimin e
materialit gjuhésor dhe anotimit t€ shuméllojshém té korpusit, puné, e cila duhet
pothuajse patjetér té béhet, kérkon shumé pérkushtim, dije dhe forca pune.

Do t€ ishte miré g€ e ardhmja ta gjente korpusin né njé nga akademité a
institutet g€ si detyré€ i kané véné vetés studimin e gjuhés shqipe. Njé puné té tillé do té
ishte dashur g€ ato ta kishin filluar para 40, gjithsesi mé sé voni para 15 vitesh.
Mungesa e njé korpusi gjuhésor pér shqipen pas vitit 2010 nuk mund té arsyetohet —

assesl.

Besim KABASHI
AlCo — A ONE HUNDERT MILLION WORD CORPUS OF ALBANIAN
Abstract

It is impossible to do serious studies in the field of natural languages without
consulting empirical data. Natural language corpora offer this data in its original form.
Apart from the fact that in some cases a corpus does not cover every possible word of
a language, e. g. evidence, spelling or definition dictionary does, it offers the possibility
to explore the data in every imaginable form, e. g. based on the actual context. A big
corpus offers more data and the possibilities to cover more words and more
phenomena than a small corpus does. Corpora make it possible to accurately study
language in a quality not possible without empirical data. To use these benefits from
corpora, it is necessary to create them first.

We present an Albanian Corpus (AlCo) that contains a hundert million word
tokens (text words), the first Albanian corpus of this size. The corpus covers different
domains of language and contains different text types — it is a reference corpus. At this
moment the work is still in progress, some texts still need to be replaced or
recategorised. The corpus is annotaed with a morpho-syntactic tagset of 77 tags, since
2015. We use CQPweb, a web based corpus analysis system, to explore the corpus
data.

